Коментари вработени на ЕНЕР
· Јас и мојата сопруга, и двајцата, работиме во спортска обложувалница (или име на фирма). Ако нашата фирма стави клуч на врата и двајцата ќе останеме без работа, а целото семејство ќе остане без приходи за живот и егзистенција. Во овие времиња кога многу фирми затворија заради ковид кризата, ве молам земете во предвид дека ако се усвои законот со кој се планира 500 метри растојание на спортските обложувалници од училиштата и другите образовни институции и нашата фирма ќе затвори и јас и мојата сопруга ќе останеме на улица. 
· Јас сум вработен во спортска обложувалница ХХ неколку години. Задоволен сум од мојот работодавец. Редовно примам плата, сите придонеси ми се платени, како и дополнителни работни саати, работа за викенди и празници. Тоа во ова време е реткост и сметам дека тоа државата треба да го цени. Не треба да се гледа на спортските обложувалници негативно, туку треба да се гледа како и на секоја друга стопанска гранка која вработува луѓе и редовно исплаќа плати и плаќа давачки кон државата. Јас лично, се плашам дека со овој закон, мојата фирма нема да може да опстане и дека ќе останам без работа. И не само јас, туку и ХХ вработени во фирмата. Каде би оделе после кога сега е потешко од било кога да се најде друга работа.
· Сакам да го изнесам мојот личен став, како и ставот на моите колеги со кои заедно работиме во ХХ. Ние сме задоволни од нашата работа, ама откако се предложија измени на законот по кој работиме, а со кои се предвидува оддалечување на нашите објекти од образовните институции, секојдневно стравуваме за нашите работни места. Во мое име и во име на сите колеги, вработени во ХХ, ве молам да ги преиспитате законските измени и да го повлечете предлогот за 500 метри растојание од училиштата. Во спротивно, ако предлогот се спроведе, мојот објект каде што работам и уште десетици други со сигурност ќе се затворат. Сите зависиме од оваа работа, издржуваме фамилии дома.
· Ние живееме во мал град каде шансите за достојна работа и редовна плата се многу мали. Тука, малку луѓе можат да се пофалат со редовна плата, нормално работно време и добра работна атмосфера каде може и да се напредува. Ако треба обложувалницата во која работам да се оддалечи на 500 метри од школо, градинка, тоа значи дека ќе треба да се пресели надвор од градот кај што човек нема да влезе. Така, мојот работодавач ќе мора да затвори, а јас и колегите ќе останеме без работа. Каде после тоа? Тешко дека некој ќе ни даде подобри услови за работа, поготово тука во мало место. 
· Сите вработени во ХХ силно се спротивставуваме на овој закон. Овој закон ќе ги затвори спортските обложувалници, затоа што селење на други локации кои се на растојание 500 метри од школо, градинка и слично значи надвор од било кое населено место, на планина, на автопат. Кој ќе дојде таму, за кого ние таму да работиме. Значи нашата фирма ќе затвори,а ние остануваме без работа. Ве молиме ова да го земете во предвид и да го повлечете овој предлог. 
· Според измените на законот, ако се оддалечат спортските обложувалници 500 метра ќе се заштитат малолетниците од порочни навики. Јас работам во спортска обложувалница и можам да гарантирам дека ние целосно се придржуваме до забраната за влез на малолетници во нашите објекти и никако не им е дозволено да се обложуваат. Ние се придржуваме до законот и работиме според тоа што е пропишано. Така што мислам дека ваквото образложение не е издржано. Од друга страна, државата мора да биде свесна дека ако се споведе оваа измена, илјадници луѓе ќе останат без работа. Мора да се даде предност на задржување на работните места, живееме во тешки времиња. 
